
Il-Kunsill Lokali ta’ Birkirkara - Birkirkara Local Council

MINUTI

Laqgħa tal-Kunsill Lokali BIRKIRKARA

IT-TMIEN LEĠISLATURA

Laqgħa Numru 55

12 ta’ Diċembru 2022

Il-Kunsilli Lokali BIRKIRKARA ltaqa’ fl-uffiċċju amministrattiv, fis-6.00 ta’ filgħaxija.

PREŻENTI:

Joanne Debono Grech – Sindku
Karl Cutajar – Viċi Sindku
Rita Borg - Kunsillier
Kaylocke Buhagiar – Kunsillier
Owen Patrick Attard - Kunsillier
Antoine Attard - Kunsillier
John Mizzi – Kunsillier
Marie Claire Zammit Bonello – Kunsillier
Francis Pullicino - Kunsillier
Jimmy JM Calleja – Kunsillier
Luke Vella - Kunsillier

ASSENTI b’APOLOĠIJI Skont Ordni Permanenti 14A (3):
Nancy Aquilina – Kunsillier
Deborah Mifsud – Kunsillier

UFFIĊJAL PREŻENTI:
Mandy Farrugia – Deputat Segretarju Eżekuttiv

Fil-bidu tal-laqgħa kienu preżenti l-Kunsilliera eletti s-Sindku Joanne Debono Grech, il-Viċi Sindku
Karl Cutajar, Rita Borg, Antoine Attard, Kaylocke Buhagiar, Marie Claire Zammit Bonello, John Mizzi,
Owen Patrick Attard, Francis Pullicino, Jimmy JM Calleja u Luke Vella.

Għal xi ħin kien preżenti l-konsulent finanzjarju tal-Kunsill is-Sur Christian Vella.

55.1 Qari ta’ l-ittri ta’ apoloġiji

55.1.1 Il-laqgħa tal-Kunsill fetħet fis-sitta ta’ filgħaxija. Is-Sindku s-Sa Joanne Debono Grech fetħet
il-laqgħa bit-talba.

55.1.2 Id-Deputat Segretarju Eżekuttiv qalet li rċeviet mingħand żewġ kunsilliera li ma setgħux
jattendu. Dawn huma s-Sinjuri Nancy Aquilina u Deborah Mifsud. Il-Kunsill aċċetta l-apoloġiji.

55.2 Kunsiderazzjoni u Approvazzjoni ta’ Minuti

55.2.1 Il-minuti tal-laqgħa numru 53 ġew imqassma u ttieħdu bħala moqrija

55.2.2 Il-Kunsillier is-Sur Antoine Attard saqsa jekk il-ftehim mar-Roxy kienx ġie magħluq hekk kif
konna ftehmna. Id-Deputat Segretarju Eżekuttiv ikkonfermat li dan ġie magħluq u li fadal huwa li
jiġi formalizzat ukoll ftehim mal-Lands. Però mar-Roxy magħluqin.

55.2.3 Fuq proposta tal-Kunsillier Sur Patrick Owen Attard, issekondata mill-Kunsillier Sa Rita Borg,
il-minuti tal-laqgħa numru 53 ġew approvati bħala dokumenti korretti.

55.2.4 Il-minuti tal-laqgħa numru 54 ġew imqassma u ttieħdu bħala moqrija

55.2.5 Il-Kunsillier is-Sur Luke Vella saqsa dwar il-ġbir ta’ skart mir-reġjun u jekk ħarġitx l-iskeda.
Id-Deputat Segretarju Eżekuttiv qalet li t-tender tar-reġjun ġie awarded u Birkirkara se jibda
jaħdimha Galea waste management mit-2 ta’ Jannar. Bħala ħinijiet tal-ġbir se jibqa’ l-istess imma l-
ġranet se jinbidlu għax ħa jiġu kollha l-istess ma’ Malta kollha. Kif l-iskeda tiġi konfermata
uffiċjalment titħabbar lir-residenti kolha. Is-Sindku Sa Joanne Debono Grech qalet li dwar din il-
Kunsill ma kellux għażliet. Ejjew nagħtu ċans u naraw x’se jiġri. Hemm ukoll diskussjoni jekk l-iskart
jinġabarx filgħaxija li għadha mhix konkluża. Il-Kunsillier Sa Marie Claire Zammit Bonello qalet li l-
importanti li ninfurmaw sew lir-residenti u tkun kampanja b’saħħitha anke minn naħa ta’ reġjun.
Fuq mistoqsija tal-Kunsillier is-Sur Antoine Attard dwar jekk ilment mingħand resident għandux
jgħaddi għand il-Kunsill jew għand ir-reġjun, l-ilmenti jridu jgħaddu lill-Kunsill.

55.2.6 Il-Kunsillier is-Sur Francis Pullicino ressaq xi mistoqsijiet dwar punti li kien semma hu fl-
aħħar seduta. Dwar kaxxa jew bollard quddiem Dar Pirotta is-Sindku Sa Joanne Debono Grech
qalet li ma hu se jsir xejn għax jinħoloq preċedent fuq Birkirkara kollha. Dwar ħaxix taħt il-byepass
fejn hemm is-subway intalab jibgħat ritratt għax ma kienx hemm ftehim fejn bl-eżatt. Dwar il-
ġemellaġġ hu rrapporta li tkellem mal-eks Segretarju s-Sur Neil Spiteri u dan qallu li hemm xi
dokumenti żgur imma kien ħallihom il-Kunsill.

55.2.6 Fuq proposta tal-Kunsillier Sa Rita Borg, issekondata mill-Kunsillier is-Sur Patrick Owen
Attard, il-minuti tal-laqgħa numru 54 ġew approvati bħala dokumenti korretti.

55.3 Matters arising

55.3.1 Xejn

55.4 Komunikazzjoni mis-Sindku



3 of 5 | P a ġ n a
Minuti tal-Kunsill Lokali BIRKIRKARA – 8- 55

55.4.1 Xejn

55.5 Mistoqsijiet mill-Kunsilliera

55.5.1 Il-Viċi SIndku s-Sur Karl Cutajar saqsa dwar l-allokazzjoni finanzjarja għaliex hemm partijiet
minnha mmarkati għal Fleur De Lys u Swatar u saqsa x’nagħmlu biex il-flejjes allokati jintefqu
verament hemm. Is-Sindku Sa Joanne Debono Grech qalet li l-Kunsill fil-verità jonfoq aktar fuq
Fleur De Lys u Swatar meta tqis is-servizzi kollha li jingħataw. Aħna qatt ma naqsmu Birkirkara – li
jkun hemm bżonn isir kullimkien.

55.5.2 Il-Kunsillier is-Sur Kaylocke Buhagiar saqsa kif id-DBRS għadna b’magna waħda flok tnejn.
Bħalissa għaddejin diskussjonijiet mal-kuntrattur ħalli anke ssir xi tip ta’ kampanja x’jaċċettaw il-
magni u x’ma jaċċettawx jew bins ħdejhom għal flixken mhux aċċettati. Il-Kunsillier Sa Marie Claire
Zammit Bonello qalet li hemm bżonn dawn il-magni jitnaddfu spiss ukoll minħabba li jkollhom qtar
tal-birra u luminata u jkunu mimlija insetti.

55.5.3 Il-Kunsillier is-Sur Kaylocke Buhagiar saqsa meta se jerġa’ jinfetaħ il-health centre. Ġie
mwieġeb li t-target huwa Marzu. Però x-xogħol jinsab għaddej.

55.5.4 Il-Kunsillier is-Sur Kaylocke Buhagiar saqsa dwar l-iskema li konna applikajna għaliha ghal
SPI/SCI/9/2022 Finanzjament ta’ Proġetti Kapitali – Komunitajiet isbaħ u aktar b’saħħithom. Id-
Deputat Segretarju qalet li konna ħadna 49,875 euro li huma biss nofs l-ispiża tal-proġett u
għalhekk ma taħsibx li l-proġett jista’ jsir sakemm ma nsibux xi fondi minn xi ħaġa oħra.

55.5.5 Il-Kunsillier is-Sur Antoine Attard semma kif fi Triq Karm Galea hemm xogħlijiet għaddejin li
ilhom jingħalqu u jinfetħu u kull darba jinqala’ t-tarmak.

55.5.6 Il-Kunsillier is-Sur Antoine Attard qal li ħdejn il-knisja l-Qadima kien hemm dawl maqtugħ
għal ġimgħa sħiħa. Is-Sindku qaltlu li dak hu dawl tal-Enemalta però issa nxtegħel. Aħna ma
nistgħux immissuhom żgur.

55.5.7 Il-Kunsillier is-Sur Antoine Attard saqsa għal status dwar id-devoluzzjoni tal-mitħna. Id-
Deputat Segretarju qalet li erġajna morna l-lands u applikajna mill-bidu. Suppost mexjin.

55.5.8 Il-Kunsillier is-Sur Antoine Attard qal li hemm binja qed taqa’ bieb ma’ bieb mal-mitħna ta’
Ganu. Is-Sindku qalet li din binja privata li fil-passat konna tlabniha devoluta lilna. Is-sid irid isewwi
mhux aħna però ħa nerġgħu niktbu lil Lands u lill-Pulizija.

55.5.9 Il-Kunsillier is-Sur Francis Pullicino irringrazzja u ta proset lill-Kunsillier is-Sur Kaylocke
Buhagiar u l-istaff għall-organizzazzjoni ta’ Jum Birkirkara. Kulħadd qabel.

55.5.10 Il-Kunsillier is-Sur Antoine Attard saqsa dwar il-laqgħa tal-lokalità. Id-Deputat Segretarju
qalet li illum għandna l-accountant li se jispjegalna fuq il-finanzi u nissetjaw il-laqgħa. F’dan l-
istadju l-aħjar ninfurmaw lid-Dipartiment b’dan iddewmien li m għandniex kontroll fuqu. Skont
x’iweġeibna d-Dipartiment, nissettjaw laqgħa f’Jannar jew fi Frar.

6.40pm Il-Kunsillier is-Sur John Mizzi ħalla l-kamra.

55.6 Allokazzjoni Finanzjarja għall-2023

55.6.1 L-accountant tal-Kunsill is-Sur Christian Vella beda biex jispjega s-sitwazzjoni finanzjarja.

55.6.2 Huwa ta rendikont linja linja ta’ kif inħadem il-baġit li normalment jinħadem fuq l-ispiża reali
b’estrapolazzjoni sa l-aħħar tas-sena. Id-differenza bejn dħul u ħruġ imorru għal djun antiki.

55.6.3 Fi ftit kliem, qed nistmaw dħul ta’ €1,969,895 u ħruġ ta’ €1,954,702.

55.6.4 Huwa qal li peress illi minn wara l-covid reġgħu żdiedu l-attivitajiet kulturali u soċjali, żied l-
allokazzjoni bi €15,000euro għal €40,000. Hanwhekk żvolġiet diskussjoni dwar Jum Birkrikara
għliex il-Kunsill bl-ebda mod ma jista’ jżomm mal-0.5% tal-allokazzjoni għax l-attività nzertat fix-
Xitwa u dejjem hemm bżonn tinda. Is-Sindku Sa Joanne Debono Grech qalet li trid l-informazzjoni
f’idejha ħalli titkellem mal-awtoritajiet dwar din il-klawsola.

55.6.5 Filwaqt li l-baġit ġie approvat, se ssir laqgħa bejn l-accountant u l-minority leader is-Sur
Antoine Attard ħalli jispjegalu f’iktar dettall in-numri ta’ kull linja.

55.7 Performance Bonus Impjegati

55.7.1 Id-Deputat Segretarju Eżekuttiv ressqet l-performance bonus tal-impjegati fejn ġie deċiż li
bbażat fuq il-ħidma mwettqa, jingħata massimu lil kull impjegat.

55.8 Performance Bonus Deputat Segretarju Eżekuttiv

55.8.1 Id-Deputat Segretarju Eżekuttiv ressqet l-performance bonus tagħha u ġie deċiż b’mod
unanimu li bbażat fuq il-ħdima tad-Deputat Segretarju Eżekuttiv, dan jingħata sħiħ.

55.9 Estensjoni Kariga Deputat Segretarju Eżekuttiv

55.9.1 Id-Deputat Segretarju Eżekuttiv spjegat li kellha bżonn li formalment jiġi approvat estensjoni
ieħor tal-kariga tagħha għal 90 ġurnata oħra. Il-Kunsill qabel ma din l-estensjoni.

55.10 Kunsiderazzjoni u Approvazzjoni tal-iskeda ta’ pagamenti 36/8 u Petty Cash 36/8

55.7.1 Id-Deputat Segretarju Eżekuttiv ressqet l-iskeda tal-petty cash. Dawn ġew approvati b’mod
unanimu fuq mozzjoni mill-Kunsillier Sa Rita Borg issekondata mill-Kunsillier is-Sur Owen Patrick
Attard.

55.7.2 Id-Deputat Segretarju Eżekuttiv ressqet l-iskeda tal-pagamenti 36/8. Dawn ġew approvati
b’mod unanimu fuq mozzjoni mill-Kunsillier Sa Rita Borg issekondata mill-Kunsillier is-Sur Owen
Patrick Attard.

55.11 Tmiem tal-Laqgħa u data tas-seduta li jmiss

55.11 Il-laqgħa ntemmet fis-7.30pm u ġiet aġġornata għat-Tnejn 9 ta’ Jannar 2023 fis-6pm.

Konfermati, illum 9 ta’ Jannar 2023.

IFFIRMATI
Joanne Debono Grech Mandy Farrugia
Sindku Deputat Segretarju Eżekuttiv

